
Hd. 149. Frumvarp

til laga um Strandarkirkju og sandgræðslu i Strandarlandi.

F lutningsm enn: Magnús Torfason og Jörundur Brynjólfsson.

1. gr.
Af fje Strandarkirkju má á árunum  1928 til 1929 verja alt að 10000 kr. 

til sandgræðslu, girðinga og sjógarða i Strandarlandi, en siðan má verja alt að 
1000 kr. á ári hverju til viðhalds og græðslu.

2. gr.
Um framkvæm d sandgræðslunnar og tillögur til hennar fer að öðru 

eftir lögum um sandgræðslu.



3. gr.
Land það, sem girt verður, skal vera eign Strandarkirkju.

4. gr.
Með konungsúrskurði má ákveða, að endurreist verði Selvogsþing hin 

fornu sem sjerstakt prestakall, og skal prestssetrið vera i hinu girta landi 
kirkjunnar. Skulu þá Strandarkirkju endurfengin eignir og rjettindi eins og 
að fornu hefir verið, enda taki kirkjuprestur að öllu laun sin af fjám 
Strandarkirkju.

5. gr.
Dóms- og kirkjum álaráðuneytið hefir umsjón með stjórn kirkjufjánna 

og setur reglur um framkvæmd hennar.

G r e i n a r g e r ð .

Strandarkirkju hefir safnast allmikið fje siðustu ár fyrir áheit góðra
m anna og guðhræddra, og var sjóður hennar um siðustu áram ót 41205 kr.

þ a r  sem kirkjan stendur, var áður fegursta land og með afbrigðum gott 
undir bú, en nú eru þar sandauðnir með hraundröngum , svo að ömurlegra land 
getur ekki.

Fyrir fám árum  girtu bændur þar í Selvogi geira nokkurn með sjó fram 
i Strandarlandi sakir flæðihættu, og varð það til þess, að hann má telja að
mestu friðaðan fyrir ágangi búpenings að sumarlagi. Síðan hefir landið sjávar- 
megin gróið upp árförum og nú má sjá þar iðgrænar flatir, er áður sást varla 
stakt strá.

Strendur hafa mikla elsku á kirkju sinni, sem vert er, og er þeir af 
þessu skildu, að takast mætti að græða landið, snerust þeir með einu samþykki 
að því að veita fje af sjóði kirk junnar til landgræðslu, eins og samþykt þeirra 
16. desbrm. 1927 ber fagran vott um.

Sumir menn sjá ofsjónum yfir fje því, er nauðleitarm enn kirkjunnar láta 
af hendi rakna. Mun það fremur af skilningsskorti en illvilja gert, því að löng
æfi mun til þess, að hún hafi fje aflögum.

í þvi efni þarf eigi annað en benda á, að svo dýran guðsdóm ber víslega 
að byggja með hinni mestu prýði, eftir því sem gerist hjer á landi, og þarf til 
þess ófa fje. Þá sam ir eigi annað en hún hafi sinn eiginn kirkjuprest, en prests- 
setur skal á Strönd vera og eru til þess þau rök, að presti er nauðsyn að hafa 
kenslustörf með höndnm , svo að eigi leggist hann í ómensku þar i fásinninu. 
En þá eru Vogshús of langt frá bygðinni, en hinsvegar stendur Strandarkirkja 
u tar af Selvogi.

Búnaðarm álastjóri æ llar slofnkoslnaðinn 15000 kr., og ætti Strandarkirkja 
þá að leggja fram 5000 kr. Telja nú Strendur óhjákvæmilegt að hlaða sjógarð til 
varnar hafgangi á landið — að m insta kosti frá austurm örkum  út fyrir kirkju — 
og því er tekin til svo rífleg fjárhæð. —



Kirkjusjóðurinn vex svo hraðan, að rjett mun vera nú þegar að setja 
sjerstakar reglur um stjórn hans.


